Сабақтың тақырыбы: Ортағасырлық Қазақстанның экономикалық және мәдени дамуына Ұлы Жібек жолының ықпалы

Зерттеу сұрағы: Ұлы Жібек жолы ортағасырлық Қазақстанның экономикалық және мәдени дамуына қалай әсер етті?

Әдістемелік нұсқау

2-сабақ
Оқу мақсаты: 
6.4.2.1 – Ұлы Жібек жолының қала мәдениетінің дамуына әсерін анықтау; 
6.2.2.2 – ортағасырлық сәулет өнері ескерткіштерінің ерекшеліктерін түсіндіру 

Бағалау критерийі: 
Ұлы Жібек жолының қалаларды дамытудағы рөліне баға береді.

Тарихи концепт: маңыздылық

Сабақтың басында Ұлы Жібек жолының картасын көрсетіп, Қазақстан аумағында тармақтарында қазіргі таңда қандай қалалар орналасқанын талқылаңыздар. Қазіргі кездегі қалалардың экономикалық жағдайы туралы ой бөлісіп, бұрынғы кезеңмен байланыстырыңыз.
1-тапсырмада оқушылар «Ұлы Жібек жолы бойымен саяхат»:  Қытай елінен Ұлы Жібек жолы арқылы батысқа шыққан бір саяхатшы  Қазақстанның ортағасырлық қалалары арқылы саяхат жасайды деп елестетеді. Осы елшінің жүріп өткен жолын, басып өткен қалаларын кескін картаға салып көрсетеді. Тапсырманы күрделендіру үшін оқушылармен бірге алдыңғы сабақта алынған фактілік материалдар негізінде әр қалалаға тоқтай отырып, саяхатшы ол қалалардан қандай тауар сатып ала алатындығы, мәдениеті мен экономикасы туралы қандай ақпарат біле алатындығы туралы сұрақтар қойыңыз. Топтық бағалау ұйымдастырыңыз.
1-тапсырманы қорытындылау мақсатында келесі сұрақтарды ұсыныңыз:
· Ұлы Жібек жолы Қазақстан аумағында қандай ірі қалалар арқылы өткен?
· Ұлы Жібек жолы бұл қалаларға қандай экономикалық пайда әкелді?

2-тапсырмада оқушылар Тараз, Испиджаб, Отырар, Йасы қалаларындағы архитектуралық ескерткіштер, қолөнері, діни наным-сенімдері мен ғалымдары туралы сипаттамаларды кестеге толтырады. Толтырған соң кестедегі мәліметтерді салыстырып, саралай келе оқушылар әр сала бойынша дамыған қаланы анықтайды: «Бұл қаланың архитектура/ қолөнері дамуына/ діни наным-сенімдері/ ғалымдарының кең таралуына қандай факторлар әсер етті? Бірнеше салалар бойынша Ұлы Жібек жолының бойында маңызды рөл атқарған қаланы анықтаңыз.»
 Барлық салаларда да жоғары деңгейге жеткен қалаларды да көрсете алады. Бұл тапсырмада оқушылардың ақпаратты сұрыптау, талдау және бағалау дағдылары көрініс табады. 
Тапсырманы ерте аяқтаған оқушыларға қосымша орта ғасырлық ғұламаларға мінездеме жазу тапсырмасын беруге болады:
[bookmark: _GoBack]Кейіпкерге мінездеме жазу үшін:
1. 1- ші,  сол кейіпкер өмір сүріп отырған дәуірге толық сипатама жазу;
2. 2-ші ,  кейіпкердің өмір сүрген ортасы, өмір баяны;
3. 3-ші,   тарихи орны, іс – әрекеті, негізгі тұлға ретіндегі қызметі.
4. 4-ші,   адам ретіндегі қасиеті, ерекшеліктері. 
5. 5-ші,  кейіпкерге тарихи баға беріп қорытындылау.  
6. Кейіпкер туралы оқушы пікірі, көзқарасы. Тарихи кейіпкерге мінездеме жазған кезде ең маңыздысы оқушы пікірі.

 

